
АМАНЖОЛОВА ГУЛЬНАРА ЖАСТЛЕКОВНА

№35 жалпы орта білім беру мектебі,бастауыш сынып

       Бастауыш  сынып  баланың логикалық  ойлауын дамытудың негізгі кезеңі.Қазіргі Қазақстан  мектептеріндегі  бастауыш  мектептің негізгі  міндеті  жеке  тұлғаны  жан-жақты  дамытып,білімге  деген  сенімін  нығайту,іскерлігін,дүниетанымын  қалыптастыру, оқуға  қызығушылығын  оятып  ынтасын  арттыру  болып  табылады.
Бала  ақыл-ойының даму  үшін  есте сақтау мен ойлау  қабілетінің  мәні  өте  зор.Бұлардың  бәрі  қоршаған орта және өзі туралы білімді  меңгеруі,мінез-құлық нормаларын  игеруі,есте  сақтау  және ойлау  қабілеттерімен  тығыз байланысты.
Оқушыларға  өз бетінше жасаған ой операцияларының дұрыс-бұрыстығын тексерткізу,оларды  бір  мәселенің  өзін  түрлі  жолдармен шешуге  үнемі бағыттап  отыру, логикалық  ойлауды  қажет ететін мысалдар  құрастыру,есептер  шығарту-баланың  логикалық  ойлауын  тәрбиелеудің  тиімді  жолы.

Бастауыш сыныптағы математика пәнін оқытудағы ең басты міндет – баланың логикалық ойлау қабілетін дамыту. Оқу - әдістемелік көмекші құралмен шектеліп қана қоймай, баланың ойлау қабілетін дамытатын есеп жұмбақтар, басқатырғыштар, интеллектуалды ойындарды пайдалану тиімді.
Сынып оқушылары бірдей емес. Олардың ішінде математиканы сүйіп оқитын, оған деген ынтасы зор оқушылар да бар. Оларды жеңіл, бірыңғай жаттығулар орындау жалықтырады. Сондықтан белгілі бір ережені меңгеретін жаттығуларды орындағанда оларға қиынырақ тапсырмалар, міндетті емес тапсырмалар берілуі қажет.

 Қазіргі кезеңдегі мектеп математикасында әлі шешімдері табылмаған проблемалар аз емес. Соның бірі оқушылардың логикалық ойлау қабілетін дамыту, кітапқа, оқуға, білім алуға деген құмарлықтарын арттыру.
 Осындай проблемаларды шешу мақсатында бастауыш сыныптан бастап логикалық есептерді шығару керек.

 Ұлы ғалым Д. И. Менделеев мұғалімдердің ғылымның сарқылмас көзін ашудағы еңбектерін жоғары бағаланады. «Ғылымда мұғалім ғана оқушыларына терең де мағыналы білім бере алады» деген.

Оқу еңбегінің қаруы – ой. Логикалық жеке пікір мен өзіндік талдау біртұтас. Бұл талаптар ой мен іс - әрекеттің негізгі өзегі болып келеді. Ол үшін әр адам өз орнында еңбек өнімділігін арттырып қана қоймай, оның сапасын қалай өсіру керектігін ойластырған жөн.

 Қоғамның,ой-сананың өсуіне,жаңа сапалық деңгейге  шақырту кезеңі,еліміздің егемендік алып,өркениетті елдердің қатарына қосылуы-жаңа заманының жастарынан өзіндік талантты мен табиғи қабілетін жетілдіріп қана қоймай,олардың  жаңашыл  болуын,ізденістерін ұштауын талап  етеді.
 Ойлау - алуан түрлі астары бар, аса күрделі  процесс.Логика  дегеніміз-ойлауды  дұрыс құрудың заңдары  мен  формалар,ережелері  туралы  философиялық  ғылымы.

 Ойлау  дегеніміз,ең  алдымен,шындық  дүниенің адам  миында бейнелеуі  болып табылады.Ол, біріншіден,  дүниетанудың  нәтижесі болса,екіншіден,дүниені тереңірек,толығырақ  танып  білудің  құралы.Себебі,  заттар  мен  құбылыстардың  сезім  мүшелері  арқылы танып-білуге  болмайтын  ішкі  қасиеттерін,мәні  мен  сырын тек  ақыл-ойға  салып,ойқортындылар  жасау  арқылы  ғана танып  біле  аламыз.Дүниені  танып-білудің  жолы-  білмеуден  білуге  қарай,дәл  емес,толымсыз  білімнен  дәл  де толық  білімге  қарай  өту  жолы  екені  белгілі.
Ойлаудың  ерекшелігі - оның  тілмен  тығыз  байланыстылығында. Адамның  миында  қандай  ой  пайда  болмасын,ол  тілдік  материалдың  негізінде  ғана  туындап, іске  асады.Адам  өз  ойын  ауызша  білдірсе де,жазбаша  түрде  білдірсе де, ойласа  да, өз  ойын  сөз  немесе  сөйлем   түрінде  құрады.

 Мұғалімнің  негізгі  мақсаты-логикалық  ойлауды  қалыптастыру  арқылы  оқушыны  өздігінен  оқытуға  үйрету.Ол үшін  оқушы  білім  негіздерін  мұғалімнің  басшылығымен  іздестіре  отырып,өздері  жаңадан  ашулары  керек. Оқу  процесі осылай  үйымдастырылған  жағдайда оқушылардың  логикалық  ойлау  қабілеті кеңейіп,  оқушылардың  сабаққа  деген  ынтасы  артады.

Математиканы оқу барысында оқушының  ақыл-ойы қалыптасады, сана-сезімі,тұжырымды  дәйекті және  дәлелді түрде  жеткізе  білуі  тәрбиеленеді,кез-келген құбылыс пен  үрдісті  талдау қабілеті  дамиды,жеке  дербес фактілерді  қорытындылау негізінде жалпыны  таба  білу   және жалпы  ережені дербес  жағдайларда  қолдау  іскерлігі  қалыптасады.
 Есептер  шықарғанда олардың  ойларынан теориялық негізі логикалық  түсініктемелерге ,әр түрлі ситуацияға негізделген ғылыми  көріністер  байқалады.Әрбір таным  қанағаттанарлық сезімге  бөлеу  үшін адамның  ғылыммен ішкі  үндестігі  және логикалық  үндестігі біртұтас болғаны  жақсы.
Тек  осындай жағдайда  ғана білімнің  қыры-сыры ашылады,түсінбей  жаттап алу,ойды  жұйессіз баяндау  әрекеті  сирейді.

Бұған қалыптасқан  оқушылардың  қиялы  шарықтап,білімге  құлшынысы  артады.

 
"Жаңа  буын" математика  оқулығында "Жасыл  қоршаудағы стандартты емес тапысмалар"  берілген. Бұл  материал  қазіргі  математиканың  бастауыш  буынының  білім  мазмұнындағы "Төртінші  блок-мазмұндық-логикалық  есептер  мен  тапсырмалар  жүйесі.. "және  ол "..оқушы зейінін,қабылдауын,киялын,еске сақтауын,логикалық  ойлау  элементтерін дамытуға  бағыттамасы.  Оқушылардың  жеке ойлау  қабілентін дамыту  үшін олардың  өзіндік  күш-қуаты мен  сенімін  арттыру  керек.

Логикалық  жаттығуларды  орындау  баланың  ақыл-ойын,қиялын,ой  ұшқырлығын  дамытады.Бұл  оқушылардың  түрлі  мазмұнды  есептерді  шығаруда,есептің  шартын  құра  білуге қалыптастырады.Бір  есептің  бірнеше шешімдерін  табуға  жетелейді. Әрбір  сабақ  қызықты  есептермен  аяқталып,логикалық  есептер  оқушылардың  жас  ерекшелігіне қарай  күрделене  түсуі  қажет.
Оқулықтағы  шығармалық  жаттығулар  оқушылардан  тек  қана математикалық  білімін  емес,күнделікті   өмірде  кездесетін әр  түрлі  жағдайға  байланысты білімді  талап  ететін тапсырмалар.
 Бұлар  негізінен  оқушылардың  байқағыштығын,ойлауын,қиялын  даытуға негізделген.

Бұл - өте қиын,  аса  жауапты,бірақ  игілігі  мол,   ардақты   жұмыс.

